«БҰЛАҚ КӨРСЕҢ КӨЗІН АШ» АЙДАРЫНДА 
Өмір өнегесі
Бірде нағашы атам, әжем екеуі Ялта қаласына демалысқа барады. Таңертең екеуі демалыс үйінің асханасына бара жатып жолда жатқан көп ақшаны табады. Әжем сонда қалып, атам басқарушы әкімшілікті шақырып келіп, ақшаны түгел тапсырады.. Бір сағат өтпей Литвадан келген бір адам оларды тауып, алғыс айтады. 
Тағы бірде атам «Алматы «қонақ үйінде демалып жатады.Үй сыпырушы үй жинап жүріп төсек астынан қағазға оралған 500 000 теңге табады, газет оқып отырған атамнан: -Сіздікі ме?-дейді. Атам болса өзінде ондай көп ақша жоқтығын айтып,  милиция шақыртады. Шымкенттен демалуға келген кәрі ақсақал осы бөлмеде атамнан бұрын жатып, ұмытып кеткен екен. Милиция ақсақалды тауып, ақшасын тапсырады. 
Атамның өмірден өткеніне 20 жыл. Әжем атам туралы көп әңгіме айтып, бізге өнеге етеді. «Кісінің бір сабақ жібіне тиюге балмайды»,- деп  отырады. Мен атамды көрген жоқпын. Бірақ, әжемнің әңгімесінен атамның жақсы қасиеттерін ести отырып, ол кісіні өзіме өнеге етемін. Атам сияқты Отаныма , еліме адал болуға, ерінбей еңбек етуге , қиыншылық кездессе ақылмен жеңе білуге тырысамын. 

                                                                                              Әлішер ИЕМБЕРГЕНОВ, 4 «г» сынып оқушысы.
ЕРТЕГІЛЕР ӘЛЕМІНДЕ....
    Қаһарман бала                                     

 Ертеде бір кедей болды. Оның жалғыз ғана ұлы болыпты.Ұлдың аты Батырхан екен. Балалар Батырханды мазақтай беретін. Оны «қорқақ» деп те айтатын. Бірақ Батырхан балаларға көңіл аудармады.  Олармен бірге ойнай береді.Оның әкесі Батырханға жақсы тәрбие берді. Бірақ Батырханның бір кемшілігі бар. Ол кемшілігі – қорқу  екен. Бір күні Батырхан балалармен бірге аңға шыққысы келді.Әкесі оған келісті. Бала қунып балалармен бірге аңға шықты. Бірақ балалар Батырханды алса да,  оған аң аулауға рұқсат бермеді. 

Аң аулау кезінде бір бала қасқырды көрді де, оны атып, өзінің басқа достарына қалай аң аулау керек екенін көрсеткісі келді. Ал қасқыр батырханға жақын жерде тұр еді. Оны  көрген Батырхан, шошып  тығылды. Жаңағы бала  аш қасқырдың соңынан қуды. Жаны алқымына тығылған Батырхан не істейтінін білмеді Ол бар күшін жинап, жүрегі дүрсілдеп аузына тығылып тұрса да қолындағы  қаруымен қасқырды атып жібергенін сезбей де қалды. Балалар Батырханның мын әрекетіне риза болып, оны қаумалап мақтап жатты. Балалар үйлеріне қайтқанда да осы ерлікті жыр етті.  Болған жайтты  ата – аналарына да  жеткізді. Ел арасында ол жайлы көп айтылатын болды.   Осылайша  Батырхан «Қаһармаан бала» деп атанды.

 Меруерт Кеңесбаева, 5 «б» сынып оқушысы

      Тікен
             Күн, Ай және Жұлдыз үшеуі келе жатып, жолдың жиегінде отырған  баланы  көреді .

            -Иә, балақай, кімді күтіп  отырсың?- деп сұрайды үшемі.   

            -Ешкімді күтіп отырған жоқпын,- дейді бала.  Аяғыма  тікен кіріп, жүре алмай отырмын 

Бұлар  баланы аяп кетеді.Алдымен көмекке Жұлдыз  ұмтылады. Бірақ  оның көмескі жарығына тікен  көрінбейді.

Енді  Ай әрекет жасап алып тастамақшы болды. Ол да  тікенді ала алмайды. Кезегі келгенде Күн айналаны жарқыратып  жібереді де:

          -Таптым, таптым!- деді.  Сол шақта  бала тікенді өзі – ақ  суырып алады. Риза болып, көмектері үшін бала   үшеуіне де рақмет  айтады. Әсірке  оның Күнге деген  алғысы шексіз еді.

                                                                  Іннәл СҮТБАЕВА, 5 «б» сынып оқушысы.
Литвиндер отбасы

(Республиканың басқа ұлттарының жастары және балаларының арасында өткізілген мемлекеттік тілді меңгеру Республикалық конкурсына қатысқан 1 «в» сынып оқушысы Литвин Маргаританың өзін таныстыру ертегісінен)

Сәлеметсіздер ме, құрметті тыңдармандар! 

Біз сіздермен бірге балаларға арналған «Ертегілер әлемінде» атты хабарымызды бастаймыз. Хабарды жүргізуші Маргарита Алексендрқызы. Бүгінгі тыңдайтын ертегілеріңіз «Өнерлі қыз» деп аталады.


 Ертеде «Ұлы қазақ» сарайындағы Литвиндер отбасында ай десе аузы, күн десе көзі бар Маргарита есімді қыз бала өмірге келіпті. Оның ата-анасы, ағасы өте жақсы адамдар болған екен. Маргарита ақылды, ерекше бала болып өседі. Барлығы оны өте қатты жақсы көріпті. Сарай заңы бойынша тіл өнерін үйрену дәстүрі болған екен. Келешегінен көп үміт күткен ата-анасы қызын қазақша балалар сарайына тәрбиеленуге беріпті. Сол уақыттан бастап кішкентай қыздың қазақ тіліне деген ынтасы , сүйіспеншілігі ояна бастапты. Балалар сарайында ол өнегелі қабілетімен көзге түсіпті. Ән шырқап, кесте тігу, сурет салу өнері  жұртты таңқалдырыпты. Ата-анасы қызының бұл дарындылығын ескере отырып,  оны енді білім ордасына апаруға бел байлапты. Ал Маргарита қазақ елін, жерін, тілін өте жақсы көргендіктен №19 білім ордасына таңдау салыпты.  «Ұлы сарай» халқының 20 жылдық мерей тойы қарсаңында білім ордасы табалдырығын алғаш аттаған арудың қуанышында шек болмапты. Басқан қадамының сәтті болатынына елі сенім артыпты. Сөйтіп жеті жасқа келгенде жарқын болашаққа қазақ тілімен бірге жол тартыпты. Ертегінің ары қарай не болғанын білгілеріңіз келсе... бізбен хабарласыңыздар. Себебі ертегінің жалғасы бар.

Маргарита Александрқызы, 1 «в» сынып оқушысы.  
 Сүйіктісің мысығым

Мысығым  бар сүйкімді,

Келтіреді менің күлкімді.
                                                              
Доппен  аунап  ойнайды,

Қой  десе де  қоймайды . 
Секіреді  шапқылап,

Жіппен  ойнар тартқылап.

Судан  қашар секіріп,

Еркелейді  өтірік .

Тышқан  аулар  әрдайым, 

Ойлап  үйдің жағдайын.

Үйдегі бұл мысығым,

Сүйіктісі  бар кісінің.
Омар СҮЛЕЙМЕНОВ,  4 «в» сынып оқушысы. 

Санамақ 

Бір дегенім- бақыт,

Зымырап өтер уақыт.

Екі дегенім- есік,

Сыйлас сіз-біз десіп.

Үш дегенім – үтік, 
Егін шықсын бітік.

Төрт дегенім- теңіз,
Қойың болсын семіз.

Бес дегенім-бармақ, 

Досқа салма салмақ.

Алты дегенім- алма, 

Жаман жолға барма..

Жеті дегенім – жілік,

Елде болсын бірлік.

Сегіз дегенім – сенім,

Аман болсын елім.

Тоғыз дегенім –терек,

Ынтымақ бізге керек.

Он дегенім – орман,

Отан -  биік қорған.

Күлжиян ҚАЖЫМҰРАТОВА, 4 «г» сынып оқушысы. 

Балғын балалық шақ

Мемлекетіміз ата-ана мен балаларға үнемі қамқорлық жасап келеді. Балғын балалық шақтың қызықты, бақытты болуына барлық жағдай жасалған. 

Менің кішкентай бауырым бар, аты- Фарух. Мен оны ойнатып, анама көмектесемін. Ата-анам біздің деніміз сау болып, өзімізді еркін де бақытты өмір сүру үшін әрқашан жағдай жасайды. «Бала-ата-ананың бауыр еті» дегенді жайдан жай айтпаған. Сондықтан да бақытты балалығымыздың  жанашыры  болған ата-аналарымыздың дендерінің сау болғанын қалар едім. Жаңадан кіріп келген Ұлу жылында отбасымыздан береке-бірлік, ынтымақ кетпесін. Бүлдіршіндердің жүзінде күлкі ойнап, еліміздің көк байрағы тек биіктен желбірете білетін азамат болсын дегім келеді. 

Әнел Қайырова, 2 «а» сынып оқушысы.  
РЕДАКЦИЯ ТАПСЫРМАСЫ  бойынша оқушылар шығармашылығы
Ана

        Ана – ақылды, ардақты, асыл адам. Анамның аялы алақаны, айтқан ақылдары адал, ақпейіл адам атануыма атсалысты. Аналар асыл азаматтарын ақылды, абыройлы, адал асқан адамгершілікпен Алатаудың асқарындай армандарға аттандырады. Ана арманы -азаматы мен азаматшаларының амандықта, алдарында ауырмай ажарланып, аурудың алдын алдын алуын армандайды.

     Айбарлы ата-аналарымыз, ақиық ақындарымыз ақжарқын, ақпейіл аналардың азаматтары. Алуан – алуан ақындардың, ағартушылардың арнаулары аңыздары аяулы аналарға арналады. Алайда, анасын ардақтамайтын, анасымен айтысып, ана атын аяқасты арқалап, арынан, ақылынан айырылған адамдарды атап айта аламыз.

     Ардақты апалар, ағалар, ағайындар! Аналарыңызды асылдай  ардақтап алақандарыңызда аялаңыздар! Алланың алдында, ана алдында абыройларыңыз артады.

 Асыл анама арнау арнаймын.
Асыл анам, алтын анам, ақ анам,

Ардақтымсың аяулымсың аңсаған,

Аққуымсың, алақаның аялы,

Аспандағы айымсың ақ ажарлы.

Аялаған ана, ардақты Айданаңыздан.
Тулеу АЙДАНА, 7 «в» сынып оқушысы.
 Ауыл

         Ауылға  аялдағанда ауылымның  ауасы аңқыды. Ауыл адамдары  ажарлы, ақкөңіл. Ауылдағы  ағаштардың  арасында ақбөкен, арқар, аюлар  асықпай  аяндайды. Аңшы  ағалар  аюды  аулап алды. Ауыл айналасында  алмұрт, алма, алхоры аңқиды. Ауыл ардагерлері, аталар ағаштың астында «Алпамыс» аңызын айтады.  Апалар айналаны адыраспанмен аластайды.

       Ауылдың  артындағы алтыбақанда айналамыз. Ажарлы, ақкөніл апайларымыз «Айгөлек», ал ағадарымыз алты  асық, аударыстықпен айналысады.

       Ауылдағы апамның  ауласында алтыншар  аңқиды. Атам  алғаш «Ауылдың  ардақты  азаматы» атағын алды.

       Агронам астық алқабын аралап, асханаға аздап ас атасын апарды. Асханадағы  аспаздар астықты ақтады. Абыройы асқақтаған  Абай атты ауылымнан  айналдым. Атағың арайлап асқақтасын!

                                                                          Жазира УАҚБАЕВА, 7 «в» сынып оқушысы.
Ана

   Ана-ардақтады да аяулы асыл адам. Ананың аялаған  алақаны  адамдарға  асыл  аманат.  Арманым - анашымның  асқақ    армандарын, ақ сүтін  ақтау. Анама  айтарым: ашық аспан  аясында, адамдар  арасында  амандықпен, ақпейіл, ақжарқын  ана атанып, аңызға  аты айналсын. Анама айтар алғысым: аспандай алыс ақниеттен арналады. Ана-ананың анасы. Анамның армандарын асқардан   асқарларға  асқақтату - азаматтығымның айғағы.

                                                                 Алибек ДӘМИР, 7 «в» сынып оқушысы.  
РЕДАКЦИЯ ТАПСЫРМАСЫ
№1 тапсырма.

Ненің түбі не?

Еңбек түбі –..................................

Көптің түбі -................................

Кәсіп түбі –...................................

Бейнет түбі –................................

Ынтымақ түбі –............................

Тірлік түбі –.................................

Ұрлық түбі -..................................

№2 тапсырма.

Қ дыбысынан  басталып қ-мен аяқталатын
сөздерге сөзжұмбақ құрастырыңдар.

